
	1. ՀՀ տարածքային կառավարման և ենթակառուցվածքների նախարարություն
	29.12.2021թ.

	
	N 

	«Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունը լուծարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի նախաբանում առաջարկում ենք հղում կատարել նաև «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «Է» կետին։
2. Անհրաժեշտ է «Հսկիչ-դրամարկղային մեքենաների ներդրման գրասենյակ» ՊՈԱԿ-ի պետական գրանցման տվյալները, մասնավորապես՝ պետական գրանցման համարը համապատասխանեցնել ՀՀ պետական ռեգիստրի միասնական գրանցամատյանում նշված տվյալներին։  
	3. Կազմակերպությունների լուծարման քաղաքականությունը միասնական ձևով իրականացնելու, միևնույն գործառույթը տարբեր պետական մարմիններում չկրկնելու, լուծարման գործընթացն առավել արդյունավետ կազմակերպելու նպատակով ՀՀ վարչապետի 20.06.2019թ. թիվ 02/16.4/28687-2019 հանձնարարականի  համաձայն պետական ոչ առևտրային կազմակերպությունների լուծարման հանձնաժողովների ստեղծման լիազորությունը յուրաքանչյուր կազմակերպության լուծարման մասին ՀՀ կառավարության որոշմամբ պետք է վերապահվի Պետական գույքի կառավարման կոմիտեին։ Ելնելով նշվածից՝  առաջարկում ենք «Հսկիչ-դրամարկղային մեքենաների ներդրման գրասենյակ» ՊՈԱԿ-ի լուծարման աշխատանքներն իրականացնելու նպատակով լուծարման հանձնաժողով ստեղծելու իրավասությունը վերապահել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին։ 
	4. Նախագծի 2-րդ կետի 5-րդ ենթակետի ա) պարբերությունում «2-րդ կետի 4-րդ պարբերությամբ» բառերից առաջ լրացնել «հավելվածի» բառը։
5. Նախագծի 3-րդ կետում «լուծարումից հետո`» բառերը հանել։
6. Հաշվի առնելով, որ «Հսկիչ-դրամարկղային մեքենաների ներդրման գրասենյակ» ՊՈԱԿ-ի դրամական միջոցների, ակտիվների և պարտավորությունների կազմի ու կառուցվածքի, աշխատողների թվաքանակի մասին տվյալներ տեղեկանք-հիմնավորման մեջ նշված չեն,  իսկ լուծարման գործընթացի ժամանակ հնարավոր է առաջանա գույքի հրապարակային սակարկություններով վաճառքի անհրաժեշտություն (ընդ որում՝ լուծարման գործընթացում առաջանում են նոր պարտավորություններ` կապված աշխատողների վերջնահաշվարկների և ազատման նպաստների վճարման, փաստաթղթերի արխիվացման և այլնի գծով)՝ Նախագծի 3-րդ կետի 1)-ին ենթակետի բ. պարբերությունը շարադրել հետևյալ խմբագրությամբ՝ 
«բ. գույքի առկայության դեպքում այն ամրացվելու է Կոմիտեին»։
7. Նախագծի 4-րդ կետում առաջարկում ենք «Հսկիչ-դրամարկղային մեքենաների ներդրման գրասենյակ» ՊՈԱԿ-ի լուծարման հաշվեկշիռը կազմելու օրվա դրությամբ դեբիտորական պարտքերի և այլ պահանջների ստացման իրավունքը վերապահել ՀՀ ֆինանսների նախարարությանը։



8. Եթե «Հսկիչ-դրամարկղային մեքենաների ներդրման գրասենյակ» ՊՈԱԿ-ն ունի իրեն օգտագործման իրավունքով ամրացված անշարժ և/կամ շարժական գույք, Նախագծով անհրաժեշտ է սահմանել դրույթ՝ դրանք ՊՈԱԿ-ից հետ վերցնելու և պայմանագրերը լուծելու մասին։ 
9. Որպես իրավական ակտի վավերապայման Նախագծի վերջում լրացնել Նախագիծը ստորագրող պաշտոնատար անձի պաշտոնը, անվան սկզբնատառը և ազգանունը։
	  



                                        Ընդունվել է
1․ Նախաբանը խմբագրվել է։

                            Ընդունվել է
2․ Նախագիծը խմբագրվել է



                           ՉԻ Ընդունվել 
[bookmark: _GoBack]3․ ««Հսկիչ դրամարկղային մեքենաների ներդրման գրասենյակ» ՊՈԱԿ-ի լուծարման աշխատանքներն իրականացնելու նպատակով լուծարման հանձնաժողով ստեղծելու իրավասությունը վերապահվել է Պետական եկամուտների կոմիտեին՝  հաշվի առնելով  օրենքով ՀՀ պետական եկամուտների կոմիտեի կողմից նշված գործողություններն իրականացնելու  արգելքի կամ սահմանափակման բացակայությունը:







4․                   Ընդունվել է


5․                   Ընդունվել է 

6․                      Ընդունվել է















Չի ընդունվել
7․ Նախագծով նախատեսվում է ՊՈԱԿ-ի լուծարման հաշվեկշիռը կազմելու օրվա դրությամբ ՊՈԱԿ-ի դեբիտորական պարտքերի ստացման և այլ պահանջների իրավունքները փոխանցել ՀՀ պետական եկամուտների կոմիտեին՝ հաշվի առնելով  Օրենքով ՀՀ պետական եկամուտների կոմիտեի կողմից նշված գործողություններն իրականացնելու  արգելքի կամ սահմանափակման բացակայությունը:
Չի ընդունվել
8․ ՊՈԱկ-ին օգտագործման իրավունքով  ամրացված անշարժ և/կամ շարժական գույք առկա չէ։


Չի ընդունվել
9․ Բացակայում է նշված լրացումը կատարելու օրենսդրական հիմքը։





  
